
ИЗВРШНО РЕЗИМЕ 
 
 Република Македонија е парламентарна демократија. Претседателот кој 
го избира народот е шеф на државата и врховен командант на 
вооружените сили. Законодавната власт ја извршува парламентот 
(Собранието) составено од еден дом. На 5 јуни, во државата беа 
одржани национални парламентарни избори, за кои меѓународните 
набљудувачи оценија дека го исполнуваат поголемиот дел на  
меѓународните стандарди за демократски избори. Безбедносните сили им 
одговараат на цивилните власти. 
 
Најважниот проблем со човековите права беше неуспехот на владата 
целосно да го почитува владеењето на правото, што се рефлектираше во 
нејзиното мешање во судството и медиумите, селективното гонење на 
политичките противници на лидерите на земјата, и значителното ниво на 
корупција во владата и полициска неказнивост. Тензиите помеѓу 
етничките албански и македонските заедници, како и социјалната 
дискриминација против Ромите и другите етнички и верски малцинства, 
претставуваа друга област на човековите права што загрижува.  
 
Другите значајни проблеми со човековите права пријавени во текот на 
годината ги вклучуваат лошите услови и пренатрупаноста во некои  
затвори во земјата, семејното насилство, дискриминација на жените и 
лицата со хендикеп. Постоеја општествени предрасуди против 
заедницата на лезбејките, геј, бисексуалците и трансексуалците (ЛГБТ), 
кои беа предмет на малтретирање и употреба на навредлив јазик, 
вклучително и во медиумите. Македонија беше, исто така, извор, 
дестинација и транзитна земја за трговија со мажи, жени и деца за 
сексуални услуги и принудна работа. 
 
Владата презеде одредени чекори за да се казнат полициските 
службеници виновни за прекумерна употреба на сила или неказнување и 
за зајакнување на внатрешната единица за полициска контрола, но 
неказнивоста продолжува да биде проблем. Постоеја веродостојни 
тврдења во текот на годината дека владата се замешала во случаи од 
висок профил кои вклучувале злоупотреба на службената должност или 
злоупотреба на службената положба за да се принудат одредени 
функционери или членови на партијата или да се застрашат клучните 
лидери на опозицијата. 
 
Дел 1. Почитувањето на интегритетот на личноста, вклучително 
и слободата од: 
 
 а. Произволно или незаконско лишување од живот 
 
 Владата или нејзините агенти не извршиле ниту едно самоволно или 
незаконско убиство. 
 



На 5 јуни, на прославата на изборната победа на владејачката политичка 
партија, Мартин Нешковски беше претепан до смрт од страна на 
полицаецот во цивил Игор Спасов. Спасов, член на специјалната 
полициска единица при Министерството за внатрешни работи, беше 
уапсен и изведен пред суд. Министерството со соочи со тешка критика во 
медиумите поради тоа што не дејствуваше брзо во идентификацијата и 
апсењето на службеникот, како и за недостаток на транспарентност и 
комуникација со јавноста. Убиството предизвика секојдневни младински 
протести коишто траеја две недели и привлекоа од 500 до 1.500 лица 
кои бараа оставка на министерката за внатрешни работи, како и правда 
за семејството на жртвата. Спасов се произнесе за невин, тврдејќи дека 
тој бил на должност на обезбедување на премиерот Груевски и на 
другите министри. Министерството негираше каква било одговорност за 
дејствијата на Спасов. Скопскиот кривичен суд го обвини и осуди Спасов 
на 14-годишна затворска казна за убиството на Нешковски. По апсењето 
на Спасов, членовите на "Стоп за полициска бруталност" и семејството 
Нешковски ја обвинија владата на пристрасна истрага, полициско 
неказнување и заплашување, и тврдејќи дека министерката за 
внатрешни работи Јанкуловска нема контрола врз безбедносните сили. 
 
 
б. Исчезнување 
 
 Немаше извештаи за политички мотивирани исчезнувања. 
 
 в. Тортура и друго сурово, нечовечно или понижувачко 
постапување или казнување 
 
Законот забранува вакви практики, но сепак, постојат веродостојни 
извештаи дека полицијата употребила прекумерна сила при 
приведување на осомничените за кривични дела и малтретирала 
притвореници и затвореници. 
 
Во текот на првите девет месеци од годинава, Секторот за внатрешна 
контрола и Единицата за професионални стандарди при Министерството 
за внатрешни работи известиле дека примиле 51 жалба против 
полициски службеници за употреба на прекумерна сила. По 
прелиминарните истраги на ЕПС, беа утврдени основи за понатамошна 
истрага во три случаи. За сите три случаи, ЕПС предложи задолжителна 
дисциплинска постапка против сите полицајци пред Дисциплинската 
комисија. Сепак, Комисијата не иницирала дисциплински постапки во 
ниеден од трите случаи, бидејќи утврдила дека случаите се застарени.   
 
Во својот годишен извештај за 2011, Канцеларијата на Народниот 
правобранител објави некои подобрувања во истрагите на ЕПС, меѓутоа, 
во него се вели дека во повеќето случаи ЕПС не спровела темелни и 
објективни истраги. Во извештајот, исто така, се истакнува дека оваа 
"солидарност со полицајците" ја делеле и судовите и јавниот обвинител, 



и дека на судските постапки им недостигаа  временски рокови, со што се 
придонесе за неказнивост на полициските службеници. 
 
Помеѓу ноември 2010 и јули 2011 година, невладината организација 
(НВО) „Сите за фер судење“ примила 16 поплаки од граѓани поради 
наводно прекумерна употреба на сила од страна на полицијата. Таа 
многу од овие претставки ги доставила до ЕПС или до правобранителот. 
Исто така, се истакнува дека некои наводни жртви не сакале да ги 
пријават инцидентите на властите поради страв од одмазда. НВО го 
критикуваше Обвинителството за незавршување на гонењето на 
случаите за полициска злоупотреба поднесени во 2007 и 2008 година. 
 
Според извештајот на Комитетот за превенција на тортура на Советот на 
Европа, при неговата посета на земјата во 2010, значителен број на луѓе 
навеле малтретирање од страна на полициските службеници. 
Полицајците, наводно, користеле тупаници и клоци по телото и главата, 
како и употреба на палки врз осомничените за време на испрашувањата 
или за време на пренос од местото на апсењето до полициската станица. 
 
Услови во затворите и притворните центри  
 
Нехуманите услови во затворите и понатаму се причина за загриженост. 
Постои разидување во статистиката помеѓу податоците добиени од 
Канцеларијата на Народниот правобранител и од страна на затворските 
службеници. Заклучно со ноември, Народниот правобранител објави 
дека во земјата биле сместени вкупно 2329 притвореници и затвореници, 
иако предвидениот капацитет на сите објекти е само 1952 затвореници. 
Нема извештаи на затвореници кои служат повеќе од нивната 
максимална казна. Затворениците имале пристап до вода за пиење. Во 
годишниот извештај за 2010 година, Народниот правобранител наведува 
дека условите во затворите се непроменети и понатаму субстандардни и 
претрупани. Во извештајот исто така, како понатамошен проблем се 
истакнува можноста малолетните затвореници да се мешаат со 
возрасните затвореници. 
 
 
Извештајот на КПТ, исто така изјави дека е потребна темелна промена за 
решавање на предизвиците со кои се соочува затворскиот систем. 
Недостатокот на пристап кон професионално управување, нискиот 
кадровски коефициент и отсуството на одговорност и јасни правила беа 
особено проблематични. Во затворот Идризово, најголемиот затворски 
објект во државата, беше примен одреден број на уверливи наводи за 
малтретирање на затворениците од страна на персоналот, а насилството 
меѓу затворениците остана значаен проблем. Голем број затвореници беа 
држени во одвратни услови за живот, преполна, трошна, опасна, и 
нехигиенска средина, а на повеќето затвореници не им биле понудени 
никакви активности и биле заклучени во своите ќелии и до 23 часа на 
ден. 



 
 
Во притворните центри на затворите во Скопје и Тетово, на 
затворениците не им биле понудени организирани активности, како и 
помалку од еден час на дневни активности надвор, ако воопшто и ги 
имало. Во извештајот на КПТ, исто така, детално се наведува 
пренатрупаноста и лошите материјални услови во кои биле чувани 
притворените лица. Извештајот беше особено критичен во однос на 
третманот на малолетните лица кои се во притвор и препорача 
преземање на акција со која ќе им се понудат образовни и рекреативни 
активности и ќе се осигура дека тие никогаш не биле држани во состојба 
на де факто самица. 
 
Националните власти изјави дека биле преземени мерки за подобрување 
на условите за притворните центри во затворите, особено во затворот 
Идризово, со поддршка на заем од Европската банка за развој на Советот 
на Европа. Донесен е нов правилник со цел на сите затвореници да им се 
понудат разни активности, како и на законската обврска за два часа 
активности на отворено на ден. 
 
Во извештајот на КПТ се споменуваат наводи за малтретирање на 
пациентите од страна на персоналот, како и на насилство меѓу 
пациентите, особено во Психијатриската болница Демир Хисар. КПТ 
препорачува спроведување на политиката на нулта толеранција, 
зголемување на персоналот и професионалноста, подобрување на 
условите за живот и воспоставување на независен систем за жалби и 
инспекции. Националните власти изјавија дека биле усвоени процедури 
за да се обезбеди правилно однесување од страна на медицинскиот 
персонал кон пациентите како и континуирана обука за болничарите и 
медицинските сестри. Властите имале планови за подобрување на 
условите за живеење. 
 
 Во Специјалниот завод за лица со пречки во психичкиот развој во Демир 
Капија, КСП забележа опуштени, позитивни односи меѓу персоналот и 
пациентите. Сепак, имаше загриженост дека здравствената грижа која 
им е потребна на пациентите се спроведува соодветно.  Националните 
власти одговорија дека квалитетот на згрижувањето се подобрил откако 
бил вработен дополнителен персонал. 
 
Во земјата има 11 затвори и две поправни установи за малолетници. Од 
11-те затвори, два се затвори со висока безбедност - Идризово во Скопје 
и затворот во Штип. Во шест од овие затвори се сместуваат и 
притвореници. Мажите и жените се одвоени и во затворите и во 
притворните центри. Според затворските власти, максималниот 
капацитет на затворските објекти беше 2.290. Затворите се планирани да 
сместуваат 1869 затвореници; 421 притвореници во притворните центри; 
и 44 прекршители во поправниот дом за малолетници во Тетово. 
Вкупниот број на затвореници, вклучувајќи ги и малолетниците и жените 



беше 2.300, од кои 21 биле малолетни сторители на отслужување на 
казна во охридскиот малолетнички затвор. Вкупниот број на сите 
приведени лица беше 402. Идризово имаше посебен дел за сместување 
на сите жени престапници - и возрасни и малолетни лица - од целата 
земја. Малолетните затворенички беа издвоени од возрасните и сместени 
во затворот за малолетници во Охрид со пониско обезбедување. 
Притворените лица биле издвоени од осудените затвореници.  
Затворениците обвинети за тешки кривични дела казниви со повеќе од 
10-годишна затворска казна беа сместени во Идризово. 
 
Според затворските службеници, биле пријавени два смртни случаи на 
затвореници во текот на годината. Еден од затворениците во затворот 
Тетово извршил самоубиство. Вториот затвореник починал од природна 
смрт во Охридскиот затвор. Помеѓу десет и 12 затвореници починаа во 
текот на годината – двајца во затворот Скопје, седум во Идризово, и 
еден во Струмичкиот затвор. Шестмина починаа додека биле подложени 
на болничко лекување, еден извршил самоубиство, еден починал дома 
од природна смрт додека бил на викенд отсуство од затвор, еден загинал 
во сообраќајна незгода за време на викенд отсуство од затвор, а еден 
извршил самоубиство додека бил на викенд отсуство од затвор. 
 
Некои медиуми објавија дека на 2 февруари, еден затвореник во  
притворниот центар Шуто Оризари во Скопје бил пронајден мртов во 
неговата ќелија. Телото, наводно, било испратено на испитување на 
Институтот за судска медицина, но извори од Институтот велат дека 
нема евиденција за таков случај. На 14 ноември, една жена, наводно, 
извршила самоубиство додека била во притворската единица во затворот 
во Тетово. Полицијата, истражниот судија и обвинителот извршиле увид 
на местото, а телото го предале на стручните лица по форензика за да ја 
утврдат причината за смртта. 
 
Управата за спроведување на санкции при Министерството за правда 
спроведе испитување на персоналот во државниот затвор во Идризово и 
притворниот центар Шуто Оризари во Скопје. Резултатите покажале дека 
повеќе од половината од затворските персонал поседувал малку или 
воопшто немал професионални вештини или познавање на законите. 
Како одговор, синдикатот на затворските работници се пожали на 
недостаток на соодветна опрема и обука и исклучителниот недостиг на  
кадар. 
 
Во месец јули владата донесе нов правилник за притворните центри 
според стандардите на ЕУ, со кој се замени правилникот од времето на 
социјализмот. Новиот правилник вели дека приведените ќе имаат 
пристап до телевизија и телефон и дека безбедноста ќе се надгради со 
нови модерни системи за контрола. 
 
Народниот правобранител редовно ги посетувал затворите во земјата и 
ги одржувал кутиите за жалби. Народниот правобранител изјави дека 



немало попречување на правото на изразување верски верувања и 
верски обреди кои се практикуваат во казнено-поправните и воспитно-
поправните установи. Биле дозволени посети, но објектите останале 
недоволни за бројот на затворениците, а условите биле лоши. 
 
Во својот извештај за напредокот, Европската комисија објави дека 
владата усвоила годишна програма за изградба и реновирање на 
затворите. Деловите на затворите кадешто имало мизерни услови 
(особено во затворот Идризово и полуотвореното одделение) беше 
објавено дека се реновирани. Условите во Поправниот дом за 
рехабилитација на младинци во Тетово останаа сериозно загрижувачки, 
како и затвореното одделение на Идризово. Во извештајот се истакнува 
дека повеќето од затворите и понатаму се недоволно финансирани и не 
можат да ги покријат своите основни трошоци за одржување, а 
механизмите за спречување и борбата против малтретирање и 
корупцијата во затворите останале слаби. 
 
Во текот на годината Министерството за правда го реновираше стариот 
притворски оддел во притворниот центар Шуто Оризари, опреми фитнес 
сала, ја поправи водоводната и канализациската инфраструктура, и 
назначи две соби кои ќе се користат за доверливи средби на 
притворениците и нивните адвокати. 
 
Вообичаено, на независните хуманитарни организации и на Народниот 
правобранител Владата им дозволуваше пристап до затворениците. 
Законот им дозволува на членовите на семејството, докторите, 
дипломатските претставници, како и на претставниците од КПТ и 
Меѓународниот комитет на Црвениот крст пристап до притворените пред 
рочишта со претходно одобрение на истражниот судија. Сепак, во текот 
на годината, локалниот огранок на Хелсиншкиот комитет за човекови 
права тврдеше дека владата не им дозволила пристап до затворениците 
на нивни претставници. 
 
 г. Арбитрарно апсење или притвор 
 
Законот забранува арбитрарно апсење и притвор, но сепак, 
арбитрарното апсење и притвор беа проблем. 
 
 
Улогата на полицијата и безбедносниот апарат 
 
Националната полиција, која се состои од униформирана полиција, 
криминалистичка (цивилна) полиција и гранична полиција, е 
централизирана сила во рамките на Министерството за внатрешни 
работи. Меѓународните набљудувачи и локалните невладини 
организации ги наведуваат корупцијата, недостатокот на 
транспарентност и политичкиот притисок во Министерството како пречка 



во напорите за борба против криминалот, особено организираниот 
криминал. 
 
Покрај истражувањето на наводите за полициско малтретирање, ЕПС ги 
спроведе сите внатрешни истраги во врска со тврдењата на други форми 
на злоупотреба на службените овластувања. ЕПС има овластување да 
наметне административни санкции во текот на истрагите, како што е 
привремена суспензија од работа, но не може да наметне дисциплински 
постапки кои бараат одлука од Дисциплинската комисија, или 
посериозни кривични санкции, кои бараат делување од судот. Иако 
имаше подобрувања во однос на внатрешните истраги и активноста на 
народниот правобранител, полициската неказнивост останува проблем. 
 
Недоволните финансии и кадровското екипирање ја попречуваа 
ефективноста на ЕПС, па  професионалниот капацитет на ЕПС остана на 
ниско ниво. Многу набљудувачи сметаат дека ЕПС, обвинителството, 
како и судовите не успеаја да обезбедат ефикасно спречување на 
полициската злоупотреба, придонесувајќи за атмосфера на неказнивост. 
Извештајот на  Народниот правобранител за 2010 година констатира 
дека одговорите на тужбите против полициски службеници беа 
"бескрајно одложувани" и дека приоритет им се давал на жалбите во кои 
се обвинуваат граѓани за напаѓање на полицијата, наместо на поплаките 
против неказнивоста на полицијата. 
 
Иако претставниците на единицата покажаа некои подобрувања во 
ефикасното спроведување на интерните истраги, остана загриженоста за  
малиот број на завршени истраги и недостатокот на одлуки за нерешени 
случаи за човекови права од претходните години. 
 
Претставници од голем број на меѓународни организации, вклучувајќи ги 
и Организацијата за безбедност и соработка во Европа (ОБСЕ), ЕУ, како и 
странските дипломатски мисии, продолжија да ги следат полициските 
операции и да го советуваат Министерството за внатрешни работи околу 
полициските реформи. 
 
 
Процедури на апсење и постапување во притвор 
 
За апсење и притвор законот бара налог издаден од истражен судија, а 
полицијата главно го применуваше ова барање во пракса. 
Според законот обвинителите мора да обвинат притвореното лице во рок 
од 24 часа од апсењето. Истражен судија, на барање на обвинител, може 
да нареди притвор на осомничените до 72 часа пред обвинението. 
Полицијата главно се придржуваше до овие процедури во практиката.  
 
Има извештаи дека полицијата продолжувала да повикува осомничени и 
сведоци во полициските станици на "информативни разговори" без да ги 
информира за нивните права. Полицијата не апсела лица и не ги држела 



подолг период на време. Законот им дозволува на непосредните членови 
на семејството пристап до притворениците, а властите главно 
обезбедувале пристап, иако тоа не секогаш било брзо. Законот вели дека 
барањата за пристап мора да ги одобри истражниот судија.  
 
И додека судиите обично давале дозвола на адвокатите да ги посетат 
своите клиенти во притвор, правничките контакти известуваа дека во 
некои од случаите од висок профил, бранителите не добиле навремен и 
доверлив пристап. 
 
Министерството за внатрешни работи спроведе инспекции на регистрите 
на притворените лица и подготви стандардни процедури за нивно 
притворање и третман. Овие процедури вклучуваат назначување на 
сменски супервизори кои се одговорни за правилно спроведување и 
третман на лицата лишени од слобода. 
Постои систем на кауција кој функционира. По обвинението, законот 
поставува почетен период на притвор до максимум од 30 дена. Овој 
период може да биде продолжен до вкупно 180 дена ако совет од тројца 
судии нареди 60-дневно продолжување за спроведување на 
понатамошна истрага и ако повисок суд нареди дополнително 90-дневно 
продолжување. Законот дозволува 90-дневно продолжување само во 
случаи во кои казната за лице обвинето за криминалот кој е под истрага 
предвидува најмалку пет години затвор. По подигнување на обвинението 
максималниот притвор е две години. 
 
е. Лишување од  правично и јавно судење 
 
Уставот и законите обезбедуваат независно судство; но сепак, Владата 
вршеше политички притисок и заплашување на судството. 
Несоодветното финансирање на судството продолжува да ја попречува 
судската работа и ефективноста. Голем дел од судските власти ја 
обвинија владата дека ги користи буџетските овластувања за да врши 
контрола врз судството. 
 
Политичкиот притисок влијаеше врз работата на Судскиот совет, тело 
одговорно за одржување на изборот, дисциплина и отповикувањето на 
судиите. Има извештаи дека Судскиот совет им дал предност на 
надворешни кандидати за судии, наместо да избере 50 проценти од 
новите судии од дипломираните студенти на Академијата, како што 
налага законот. Во декември Судскиот совет избра 27 нови судии во 
основниот суд, од кои петмина беа дипломци од академијата. На 30 
ноември, Судскиот совет ја избра Ана Герасмивска, ќерката на 
претседавачкиот судија во случајот против сопственикот и менаџерот на 
опозициски-ориентираната телевизија А1, за судијка на Управниот суд. 
 
Во декември 2010 година, Апелацискиот суд ослободи осуден шверцер на 
цигари во куќен притвор во очекување на жалбата. Врховниот суд ја 
врати одлуката со образложение дека судиите на Апелацискиот суд 



погрешно го протолкувале законот за притвор и поднесе пријава до 
Судскиот совет против судијата на Апелацискиот суд и претседателот на 
Апелацискиот суд за "непрофесионално однесување и небрежност." 
Правните експерти и членовите на правничката академска заедница 
рекоа дека ниедно толкување на законот не може да се смета за 
неточно, и тврдеа дека пријавите до Судскиот совет беа екстремни, а го 
поставија и прашањето дали Судскиот совет треба да ги дисциплинира 
судиите за нивното толкување на законот при одлучувањето. Медиумите 
сметаа дека владата се обидува да ги отстрани судиите кои не 
подлегнуваат на извршен притисок. Еден од тројцата судии кои беа 
вклучени во жалбената пресуда во декември 2010 поднесе оставка 
година од неодреден причини. Претседателот на Апелацискиот суд, 
Јордан Митриновски, поднесе оставка на позицијата претседател "поради 
здравствени причини", но рече дека сака да остане судија. На 18 мај, 
Судскиот совет го отстрани Митриновски  за нестручно и некомпетентно 
однесување. На 14 септември, комисијата на Врховниот суд ја одби 
жалбата на Митриновски и ја потврди одлуката на Советот. 
 
Во февруари 2010 година, собраниската Постојана анкетна комисија за 
човекови права заклучи дека човековите права на обвинетите и 
сведоците во случајот Сопот од 2003 биле прекршени од страна на 
"надлежните органи и институции" на земјата. Комисијата утврдила 
прекршување на забраната за мачење, нечовечно или понижувачко 
постапување; правото на слобода и безбедност, правото на приватност 
на домот; и правото на фер судење. Случајот се однесуваше на 
убиството на двајца полски војници на НАТО и двајца цивили од страна 
на импровизирана експлозивна направа долж патот Куманово-Сопот. 
Единаесет етнички Албанци беа судени во три одделни судски процеси 
во 2004, 2006, и 2009 година и беа осудени на 10 до 14 години во затвор. 
Во септември 2010 година, Апелацискиот суд ја врати одлуката на 
првостепениот  суд и нареди повторно судење за сите 11 обвинети. 
Повторното судење почна на 19 април во Основниот суд Скопје I и 
продолжи до крајот на годината. На крајот на годината, четири обвинети 
останаа во домашен притвор, двајца останаа во притвор во очекување на 
повторно судење, а петмина останаа на слобода. 
 
Во текот на годината, владата остро го критикуваше Уставниот суд за 
одбивање на голем број на закони поврзани со проекти спонзорирани од  
владата. Во март, спикерот на парламентот побара од претседателот на 
Уставниот суд, Трендафил Ивановски, да дојде во парламентот и да ги 
објасни одлуките на судот. Ивановски одби, повикувајќи се на 
независноста на судот. Претходно, во октомври 2010 година,  Комисијата 
за верификација на факти (лустрација) утврди дека Ивановски е виновен 
за соработка со тајните служби за време на комунистичката ера. 
Ивановски поднесе жалба на пресудата до Управниот суд, кој ја потврди 
пресудата дека  е виновен. Ивановски беше суспендиран од Уставниот 
суд и се жалеше до Врховниот суд. На 22 март, Врховниот суд ја потврди 
пресудата дека е виновен. Ивановски повторно одби да се повлече од 



судот, а на 12 април, парламентот гласаше за негово отстранување од 
функцијата. Ивановски поднесе жалба со Европскиот суд за човекови 
права (ЕСЧП), која беше во тек при крајот на годината. 
 
 
Во текот на годината медиумите и правната заедница ја критикуваа 
владата за предлагање на судско законодавство со малку или без 
придонес од судските или правните експерти. Парламентот, исто така, 
беше критикуван за донесување на пакет на судски закони за време на  
првата недела на заседавање по изборите на 5 јуни, без дебата и по 
брза постапка. На пример, Владата предложи и парламентот  усвои 
мерки за измени на Законот за Судскиот совет и на Обвинителскиот  
Совет за отстранување на министерот за правда како член со право на 
глас. Невладините организации, медиумите, како и правните 
професионалци го критикуваа системот, тврдејќи дека тоа нема да ги 
реши големите проблеми со судството, како што е хронично недоволното 
финансирање, политичкиот притисок врз судиите и несоодветните 
услови за работа. 
 
Основните судови значително ја подобрија ефикасноста. Врз основа на 
неофицијалните извештаи од владини тела, до 30 септември основните 
судови решиле 833.320, или 78,1 отсто од 1.066.950 случаи од нивните 
архиви наспроти 52,3 проценти во истиот период од претходната година. 
Ефикасноста на другите судови е различна. Апелациските судови 
завршиле 77,5 проценти од нивните предмети, и Врховниот суд завршил 
47,5 проценти. Управниот суд завршил само 32,8 отсто од вкупниот број 
случаи. Трансферот на заостанатите случаи кои вклучуваа граѓански 
пресуди (главно предмети за наплата на сметки за комунални услуги) од 
судовите во приватниот систем со извршители  започна на 1 јули. Оваа 
активност, заклучно со 31 декември, ќе ги ослободи судовите од 
заостанати 466.315 случаи. 
 
Судски постапки 
  
Законот претпоставува дека обвинетиот е невин додека не се докаже за 
виновен. Судењета обично се отворени за јавноста. Земјата не користи 
порота. Помалку сериозните случаи ги води еден судија, а посериозните 
случаи ги води совет од еден или двајца професионални судии и двајца 
до тројца судии поротници. Судскиот совет утврдува вина и одредува 
казна. Советот обично ги следи препораките на претседателот. 
Обвинетите имаат право на бранител во истражната и судската постапка. 
Законот бара судовите да обезбедат адвокат за сиромашните обвинети 
на трошок на државата, а властите генерално ги почитуваа ова барање 
во пракса. Обвинетите смеат да испрашуваат сведоци и да презентираат 
докази во своја одбрана. Законот на обвинетите и нивните адвокати им 
дозволува пристап до доказите под владина контрола Во пракса, на 
обвинетите не секогаш им се дозволуваше  пристап. И обвинителството и 
обвинетите имаат право на жалба пресудата. Законот предвидува дека 



судовите можат да ги судат обвинетите во отсуство и можат да го 
повторат судењето тогаш кога обвинетиот ќе му биде достапен на судот.  
 
Судовите ги објавуваа граѓанските и кривичните пресуди онлајн, но 
пристапот на јавноста до пресудите и судските одлуки останува 
ограничен. Повеќето од овие електронски објавени пресуди немаа 
индексирање, па пребарувањето беше тешко поради големиот број на 
избришани податоци. Официјални лица ја наведуваат приватноста и 
заштитата на податоците како причини зошто судовите не објавуваат 
повеќе информации за пресудите. 
 
Политички затвореници и притвореници 
 
Во текот на годината имаше тврдења дека властите притварале лица од 
политички причини. 
 
На 6 јуни, еден ден по националните избори, полицијата го уапси Љубе 
Бошкоски, лидерот на политичката партија Обединети за Македонија, 
под обвинение за нелегално финансирање на изборната кампања и 
злоупотреба на службената положба. Полицијата им дозволи на 
новинарите да го снимаат апсењето, вклучувајќи го и запленувањето на 
100.000 € (приближно 130.000 $) во кеш и пиштол од возилото на 
Бошкоски. Видеото беше емитувано на YouTube и на веб сајтот на 
Министерството за внатрешни работи. Бошкоски на денот на неговото 
апсење беше испратен во 30 дневен притвор, која потоа бил продолжен. 
Во ноември Бошкоски беше прогласен за виновен по двете обвиненија, 
осуден на седум години затвор, и веднаш почна да ја издржува казната. 
 
 
Имаше тврдења дека официјалните власти го користеле 
предпретресниот притвор како казнена мерка во случај на поранешниот 
директор на Фондот за здравство, Георги Тренкоски. Тренкоски беше  
уапсен во ноември 2010 година и испратен на 15 дневен притвор под 
обвиненија кои беа  посериозни отколку оние за кои беше обвинет. 
Властите го оправдуваа притворот како потребен за да се спречи 
манипулација со доказите од страна на Тренкоски, кој поднесе оставка 
од својата позиција во Фондот за здравство три месеци претходно и 
немаше пристап до своите фајлови. Подржувачите на Тренкоски тврдеа 
дека медиумите биле известени за неговото апсење однапред, за да се 
предизвика негово понижување. Тренкоски потоа беше ослободен од 
притвор, иако Судот го заплени неговиот пасош како мерка на 
безбедност за да се обезбеди неговото присуство на судењето. Неговото 
судење, кое почна во јуни 2010 година, продолжи до крајот на годината. 
 
 
Регионални одлуки на Судот за човекови права  
 



Почнувајќи од декември ЕСЧП издаде седум одлуки кои утврдиле 
прекршувања на Европската конвенција за човекови права од страна на 
државата. Иако владата во 2009 година донесе закон со кој се 
обезбедува спроведување на наредбите на ЕСЧП, владини претставници 
несоодветно го спроведуваа законот, а Владата само мал број од 
наредбите на ЕСЧП ги исполни на навремен и соодветен начин. 
 
 
Граѓански судски постапки и правни лекови 
 
Граѓаните имаат пристап до судовите за да поднесат тужба со кои се 
бара оштета или касација за прекршување на нивните човекови права. 
Поднесоци за случаи поврзани со човекови права во кривичните, 
граѓанските или управните судови можат да поднесат и поединци, во 
зависност од видот на повредата на човековите права и на сторителот на 
наводната повреда. Поединци, исто така можат да поднесат жалба на 
негативни одлуки. Законот предвидува право на навремено судење на 
случаите и правна основа за поднесување жалба за прекумерни судски 
одложувања до Врховниот суд. Поединци можат да поднесат жалба на 
судски одлуки кои се однесуваат на наводни прекршувања на човековите 
права од страна на државата до ЕСЧП. 
 
ѓ. Арбитрарно мешање во приватноста, семејството, домот или 
преписката 
 
Законот забранува такви активности, и владата генерално ги почитуваше 
овие забрани во пракса. 
 
Дел 2. Почитување на граѓанските слободи, вклучително и: 
   
а. Слобода на говор и печат 
  
Статус на слобода на говор и печат 
 
Уставот предвидува слобода на говорот и печатот, но сепак, владата не 
секогаш покажа почитување на ова право во практика, а владиниот 
притисок врз медиумите беше растечки проблем. 
 
 
Слобода на говор: Законот забранува говор што поттикнува национална, 
верска или етничка омраза, а законот предвидува казни за лицата кои ги 
кршат овие закони. Поединци може да ја критикуваат владата јавно или 
приватно, но имаше извештаи дека владата се обидела да го попречи 
критикувањето. 
 
Слободата на печатот: истите закони кои го ограничуваат говорот со кој 
се предизвикува национална, верска или етничка омраза се однесуваа и 
на медиумите. Покрај тоа, имаше извештаи дека владата врши притисок 



врз медиумите и ги принудува новинарите да применат самоцензура.  
Активни беа неколку независни медиумски гласови кои изразуваа широк 
спектар на гледишта без ограничување, особено преку интернетот. 
Сепак, по затворањето на опозициски-ориентираната Телевизија А1 и 
дневните весници Време, Шпиц, и "Коха е Ре", опадна бројот на медиуми  
кои ја критикуваат Владата. Медиумските институции и известувањето и 
понатаму беа поделени по етничка и политичка линија, а најголемите 
поделби беа видливи во известувањето за контроверзни политички и 
меѓуетнички прашања. 
 
 
Владата беше еден од најголемите купувачи на реклами во земјата и 
фаворизираше куќи и новинари  коишто ги сметаше за пријателски. Во 
текот на годината Здружението на новинарите на Македонија (ЗНМ) ги 
критикуваше одредените медиуми случувања, како што се затворањето 
на Телевизијата А1 и сродните печатени дневни весници, отпуштањето 
на одредени новинари, како и целокупниот пад во слободата на 
медиумите. ЗНМ ги повика властите јавно да се вклучат во решавање на 
кризата заедно со членовите на медиумите. Независниот синдикат на 
новинари беше уште еден чест глас кој алармираше за  ерозијата на 
слободата на медиумите. 
 
Владејачката партија, разните министерства и кабинетот на 
претседателот редовно даваа изјави со кои негираа каков било 
прекумерен притисок врз новинарите, но во исто време изразуваа 
разочараност поради известувањето од страна на некои медиуми - 
најчесто Телевизијата А1 и нејзините дневни весници – критикувајќи ги 
за пристрасност и непрофесионалност. 
 
Имаше пет големи дневни весници на македонски јазик и три на 
албански јазикво приватна сопственост. Меѓународни весници и 
списанија се достапни низ целата земја. Македонската радио и 
телевизија, чие известување ги рефлектира владините ставови и 
политики, беше единствен јавен радиодифузен сервис во земјата. На 30 
јули, властите и ја одзедоа лиценцата за емитување на Телевизијата А1. 
По одземањето, имаше четири приватни телевизии со национална 
покриеност, 13 национални телевизиски станици кои емитуваат преку 
сателит, и 58 приватни локални и регионални телевизиски станици. 
Повеќето од станиците емитуваат вести и изразуваат тесен сегмент 
гледишта. Имаше 80 независни радио станици кои емитуваат низ земјата. 
Сите поголеми електронски и печатени медиуми нудеа ажурирани  
интернет изданија. Во текот на годината се отворија многу интернет 
портали и нудеа погледи и коментари кои беа критички настроени кон 
владата. Социјалните мрежи поставени на интернет биле достапни и 
популарни, а еден мал број на блогови честопати поставуваа критичка 
содржина. 
 
 



Насилство и вознемирување: На 8 август, лидерката на Синдикатот на 
медиумските работници била отпуштен од работа на Алсат телевизија, 
која тврдела дека разрешување било врз основа на консензуален 
престанок на работниот договор. Таа поднесе обвинение против Алсат 
ТВ за незаконско прекинување на работниот однос, тврдејќи дека таа 
никогаш свесно не потпишала таков договор и дека, според законот, 
лидерот на синдикатот не може да биде отпуштен од работа. И 
домашните и меѓународните организации  и медиумите, вклучувајќи ги и 
Репортерите без граници, дадоа изјави со кои ги критикуваа 
"произволните разрешувања" на новинари кои се активни во 
синдикатите. 
  
Додека некои новинари веруваа дека за нејзиното прекинување на 
работниот однос улога одиграле и други фактори, а не нејзината 
позиција,  тие истакнаа дека Алсат не успеа да ги испочитува законите 
со кои им се забранува на компаниите да ги отпуштаат лидерите на 
синдикатот. 
 
 Во декември 2010 година, Велија Рамковски, бизнисмен и сопственик на 
најпопуларната станица во земјата, Телевизијата А1, и на неколку 
сродни печатени медиуми, исто така познати по своите опозициски 
ставови, неговата ќерка како и 17 други вработени во бизнисите на 
Рамковски беа уапсени под обвинение за даночно затајување и заговор. 
Четири дополнителни осомничени избегнаа апсење. Имаше веродостојни 
извештаи дека додека била во притвор, бремена притвореничка 
доживеала спонтан абортус и дека на некој друг притвореник со 
сериозна медицинска состојба не му била обезбедена помош. Друг еден 
притвореник бил пренесен на итна операција без известување на 
семејството.  На 22 март, обвинителите ги обвинија сите 23 осомничени. 
Судскиот процес почна на 23 мај и продолжи до крајот на годината. Осум 
обвинети во случајот останаа во притвор, 11 беа во домашен притвор 
или други мерка на безбедност, а четири се уште на слобода. 
 
Откако Управата за јавни приходи им ги замрзна средствата на  
компаниите и поради немањето пристап до дополнителни средства, 
трите главни дневни весници поврзани Рамковски на 3 јули биле 
принудени да престанат да излегуваат. На 17 јули, судот започна 
стечајна постапка против Телевизијата А1, а на 30 јули, Агенцијата за 
електронски комуникации и‘ ја одзеде дозволата за емитување на 
станицата. Домашните и меѓународните медиуми и организации, 
вклучувајќи ја и Меѓународната федерација на новинари, Репортерите 
без граници, земјите од Медиумската организација на Југоисточна 
Европа, како и претставникот на ОБСЕ за слобода на медиумите, го 
критикуваа затворање на медиумите истакнувајќи дека медиумите во 
земјата беа во криза. Репортерите без граници изразија загриженост во 
врска со "падот на слободата на печатот" во земјата и истакнаа дека 
активностите на Владата претставуваат закана за независноста на 
медиумите. 



 
 На 18 јули, со итна постапка, Парламентот го измени Законот за 
радиодифузија со кој го прошири  Националниот Совет за радиодифузија 
од девет на 16 члена, а седумте нови члена се номинирани од страна на 
претседателот и други владини институции. Амандманот предизвика 
остра критика од страна на новинарите и Репортерите без граници, кои 
потегот на владата го протолкуваа како обид да се контролира советот. 
 
Закони за клевета / за национална безбедност: ЗНМ објави дека од 2009 
година до август 2011 година од страна на државните службеници имало 
поднесено речиси 200 обвиненија против новинарите за повреда на 
честа, навреда и клевета кои чекале решавање. Откако на 17 јануари 
ЗНМ се откажа од обвинението за клевета против провладин новинар,  
владата се откажа од 35 други нерешени предмети поднесени од 
владини претставници, вклучително и 21 поднесени од страна на 
членови на парламентот. Владата тврдеше дека го задржува своето 
право да поднесе тужба против новинарите за клевета за да го брани 
својот кредибилитет од непрофесионални новинари. 
 
 
Активности за проширување на слободата на печатот 
 
На 14 септември, новиот заменик-премиер за евроинтеграции, Теута 
Арифи, беше домаќин на разговорите на тркалезна маса со ЗНМ околу 
иднината на медиумите во земјата. Учесници беа новинари, сопственици 
на медиумите, студенти и членови на меѓународната заедница. Дуња 
Мијатовиќ, претставник на ОБСЕ за слобода на медиумите, во октомври 
оствари тридневна посета на земјата за да разговара за слободата на 
медиумите со различни засегнати страни. На крајот од својата посета, 
таа ја повика владата да поддржи поголема независност на медиумите и 
на медиумите им порача да покажат зголемена професионалност и 
желба за работа со владата на иницијативи поврзани со  медиумите. 
Вицепремиерот Арифи одржа втора тркалезна маса на 13 декември, по 
што министерот за правда Блерим Беџети задолжи мултидисциплинарна 
комисија предводена од Министерството, која вклучуваше и 
претставници на ЗНМ, да  предложи измени и дополнувања за 
декриминализација на клеветата. 
 
 
Слобода на интернетот 
 
Немаше владини рестрикции за пристап до Интернет. Поединци и групи 
можеа да се вклучат во мирно изразување на ставови преку интернет, 
вклучително и преку електронска пошта. Политички активисти и други 
критичари на Владата изјавија дека нивните електронски пошти, 
социјалните медиуми, како и другите електронски комуникации биле 
следени и / или прекинати од страна на владата, но степенот на овие 
практики не е познат. 



  
Академска слобода и културни настани 
 
Нема владини рестрикции врз академската слобода или културните 
настани. 
 
 б. Слободата на мирно собирање и здружување 
 
 Слобода на собирање 
 
Законот предвидува слобода на собирање, и владата главно го 
почитуваше ова право во практиката. За да одржат јавни собири од 
каков било вид, организаторите имаат обврска да го известат 
Министерството за внатрешни работи за да може да се обезбеди 
сигурност на локацијата. 
  
 Слобода на здружување 
 
Законот предвидува слобода на здружување и владата главно го 
почитуваше ова право во практиката. 
 
в. Слобода на вероисповед 
  
Види го Извештајот за верски слободи на Стејт  Департментот на 
www.state.gov/j/drl/irf/rpt  
 
 г. Слобода на движење, внатрешно раселени лица, заштита на 
бегалците и апатридите 
 
 Законот предвидува слобода на движење во земјата, патување во 
странство, емиграција и репатриација, и владата генерално ги 
почитуваше овие права во практика. Владата соработуваше со 
Канцеларијата на Високиот комесар на ОН за бегалци (УНХЦР) и други 
хуманитарни организации во давањето заштита и помош на внатрешно 
раселените лица, бегалците, враќањето на бегалците, барателите на 
азил, лицата без државјанство, како и други лица од оваа категорија.  
 
Движења во земјата: од почетокот на април 2010 година, признаените 
бегалци не можеа повеќе да патуваат со сегашната патна исправа според 
Конвенцијата од 1951 (КПИ), со оглед на тоа што не беше надградена во 
патна исправа која може да биде читлива машински во согласност со 
новите стандарди на Меѓународната организација за цивилна воздушна 
пловидба кои стапија на сила на тој датум. Проценката на техничките 
капацитети на Министерството за внатрешни работи за издавање на 
машински-читливи КПИ или евентуално биометриски КПИ чека  од 2010 
година. 
 
Внатрешно раселени лица (ВРЛ) 

http://www.state.gov/j/drl/irf/rpt


 
Владата објави дека 474 лица останале раселени од  внатрешниот 
конфликт од 2001 година. Од нив, 200 лица живееле во колективни 
центри, а 274 биле сместени со семејства. 
 
ВРЛ добиле основна помош, пред сé од Министерството за труд и 
социјална политика, но имале малку можности за работа поради 
високата стапка на невработеност во земјата. УНХЦР им помогна на 27 
внатрешно раселени лица во добивањето на нивниот граѓански статус и 
добивањето документи за лична идентификација. 
  
 Во текот на годината, владата ги охрабруваше внатрешно раселените 
лица да се вратат во своите првобитни домови во областите кои што 
властите ги сметаат за безбедни. Некои внатрешно раселени лица 
продолжува да тврдат дека владата не обезбедила соодветна поддршка 
за процесот на враќање. Ромските ВРЛ се соочија со дополнителни 
предизвици, бидејќи тие не биле во можност да го документираат 
станарското право на имотот каде што претходно живееле. 
 
 
Заштита на бегалците 
 
Пристап до азил: законите на земјата се грижат за доделување азил или 
статус на бегалец и на оние поединци кои ги исполнуваат критериумите 
за добивање на бегалски статус и на оние кои ги исполнувале 
критериумите за дополнителна заштита. Владата има воспоставено 
систем за обезбедување на заштита на бегалците. Сепак, владата не 
даде статус на бегалец или субсидијарна заштита на ниту еден  барател 
на азил во текот на годината. 
 
Законот за азил ги исполнува поголемиот дел на меѓународни и европски 
стандарди, но сепак, содржи одредби на изземање лица од субсидијарна 
заштита за кои набљудувачите тврдеа дека не се во согласност со 
Конвенцијата за бегалци од 1951 година. Освен тоа, владата не го 
спроведува законот ефикасно. Ниедна личност нема добиено никаква 
форма на азил од средината на 2008 година. Субсидијарната заштита им 
беше прекината на девет косовски Роми под образложение за 
националната безбедност, изземање кое не се содржи во  Конвенцијата 
за бегалци од1951. 
 
Во 2010 година УНХЦР до Управниот суд поднесе поднесоци од име на 
„пријатели на судот“ за два случаи со бегалци на кои Одделението за 
азил им ја прекинало дополнителната заштита  врз основа на изземање 
кое се образложува како претставување опасност за националната 
безбедност. Судот ги прифати жалбите и ги врати случаите на повторно 
одлучување. Во јули, и покрај инструкциите од судот за повторно 
одлучување, Одделението за азил повторно ја прекина заштитата, 
повторно наведувајќи опасност за националната безбедност. Од 10 



слични случаи, шест вклучуваат Роми од Косово кои престојуваат во 
Македонија од 1999 година, а четири се однесуваат на нови баратели на 
азил. За овие случаи беа поднесени жалби  до Управниот суд. 
 
Либерализацијата на визниот режим кој ЕУ го воведе во 2009 година 
резултираше со зголемување на бројот на македонските баратели на 
азил во ЕУ. Во одговор на барањето на ЕУ да се намали бројот на 
баратели на азил, властите организираа повеќеагенциска работна група 
која може да создаде повеќецелна стратегија вклучувајќи медиумска 
кампања, санкции за туристичките агенции кои ги упатуваат 
потенцијалните баратели на азил, и профилирање на граничните места. 
Од април до октомври, на повеќе од 1500 граѓани на Македонија 
(најчесто Роми) им бил одбиен излез од земјата поради можноста да 
бидат потенцијални баратели на азил во ЕУ. 
 
Додека властите тврдеа дека законот обезбедува заштита на бегалците и 
лицата под субсидијарна заштита во согласност со стандардите на ЕУ, 
УНХЦР извести дека механизмот со кој се определува статусот на 
бегалец не успеа да ги обезбеди основните процедурални гаранции и 
правилното определување како што е пропишано во законот, т.е. 
прекинување на статусот за субсидијарна заштита по службена 
должност, без расправа и врз основа на неоткриени докази. 
 
Безбедна земја на потекло / транзит:  
 
Владата го одби барањата за азил на лицата кои пристигнаа во 
Македонија преку безбедна земја на транзит. Почнувајќи од август 
властите ги отфрлија апликациите на 56 баратели на азил - 42 од Грција 
и 17 од Србија – под изговор дека дошле од “безбедна трета земја".  
Подржувачите изразија загриженост во врска со ова, бидејќи 
определување на одредена трета земјата како "безбедна" (со цел да се 
вратат барателите на азил) не може да направи на воопштен начин за 
сите барателии на азил и во сите околности, и тврдеа дека тие мораат да 
бидат одговорени на индивидуална основа. Одделението за азил издаде 
56 решенија во рамките на двомесечен период, без сослушување, а со 
тоа на кандидатите им ја одзеде можноста да ја соборат пресумпцијата 
за безбедност во законот за азил. 
 
Владата ја потврди својата посветеност на меѓународната заедница дека 
нема да депортира неуспешни азиланти од Косово, и вакви депортации 
немаше. На овие лица им беа издадени привремени лични документи со 
цел да се обезбеди пристап до услугите. Документите беа продолжувани 
онака како што налагаа  индивидуалните околности. До јуни Управниот 
суд прифати една жалба и го врати предметот на повторно одлучување. 
Во два случаи жалбите ги отфрли, додека околу 40 случаи беа во тек. 
Врховниот суд донесе само две пресуди, отфрлајќи ги жалбите, а 11 беа 
во тек. На 30 јуни, беше основан  Виш управен суд кој што решаваше по 
жалбите против одлуките на Управниот суд. До почетокот на декември, 



14 од 15 судски влезни архиви беа полни, но капацитетот на судот 
ефикасно да ги ревидира одлуките остана ограничен поради недостаток 
на административна и логистичка поддршка. Одбиените баратели на 
азил од Косово и натаму добиваа помош од УНХЦР. 
 
Државата продолжи да се соочува со зголемен број на пристигања на 
нови баратели на азил надвор од регионот, првенствено од централна 
Азија и Блискиот Исток, но исто така и од Северна Африка, суб-Сахарска 
Африка, јужна Азија и Русија. Немаше квалификувани преведувачи од 
Пашту, Дари или арапски, што ја отежнуваше идентификацијата или 
водењето на разговорите.  Владата ги депортираше поголемиот број на 
овие лица на непознати дестинации откако тие побараа азил. До крајот 
на август, бројот на регистрирани баратели на азил се зголеми од 174 во 
2010 на 485. Од овие поединци, до крајот на август 86 беа присутни во 
азилантското прифатилиште во Визбегово кое има капацитет од 150 
лица.  Владата издаде документи за идентификации на бегалците и 
другите лица под субсидијарна заштита. Сепак, властите честопати го 
одложуваа или не успеваа да издадат документи за идентификација на 
новите баратели на азил. Владата има формален систем за именување на 
старатели. Во практика, ниту еден именуван старател немаше сретнато 
малолетник без придружба кој бара азил. 
 
 
Забрана за протерување: Во практика, Владата обезбеди заштита од 
протерување или враќање на бегалците во земји каде што нивниот 
живот или слобода би биле во опасност поради нивната раса, религија, 
националност, припадност на одредена социјална група или политичко 
мислење, или во кои тие би биле подложени на мачење или нечовечко и 
понижувачко постапување или казнување. Сепак, УНХЦР истакна дека 
само на две локации во Скопје биле пријавени регистрирања на нови 
баратели на азил. Нема објавени регистрирања на граничните премини, 
полициските станици или бироата за имиграција  надвор од Скопје. 
УНХЦР изразија загриженост дека барателите на азил надвор од Скопје 
не се земени предвид и може да се неофицијално вратени или 
транспортирани во трети земји. 
 
До крајот на август, 1524 баратели на азил, бегалци, лица под 
субсидијарна заштита, како и други лица од оваа категорија останаа во 
земјата, повеќето од нив Роми од конфликтот во 1999 година во Косово. 
УНХЦР продолжи да  бележи напредок во процесот на враќање на 
Ромите на Косово, кое беше олеснето врз основа на индивидуалните 
доброволни барања. До крајот на август, 135 лица се вратиле во Косово, 
додека 213 чекаат враќање. Реконструкцијата на 11 куќи во Косово беше 
усвоена со поддршка на локалните власти и на меѓународната заедница, 
во очекување на обезбедување на средства за нивната реконструкција 
 
 



Трајни решенија: Министерството за труд и социјална политика е 
одговорно за социјалната заштита на лицата кои ќе добијат азил. Една 
канцеларија во рамките на министерството работеше на обезбедување 
на интегрирани, трајни решенија, со поддршка на УНХЦР. До крајот на 
август, 730 лица (183 семејства) добиле азил и се пријавиле за 
интеграција во земјата. Сепак, на земјата и недостигаа доволен број 
станови за овие луѓе. Во 2008 година, владата усвои седумгодишна 
програма за интеграција на лицата кои добиле азил, вклучувајќи помош 
за јавно домување. Две години по неговото донесување, владата одвои 
земјиште во државна сопственост кое се наоѓа во Визбегово, Бутел, за 
изградба на 30 државни станови за интегрирација на бегалците (кои ќе 
бидат финансирани од страна на УНХЦР). Постапката за обезбедување 
на потребната документација за изградба на станбени единици остана 
нерешена до крајот на годината. 
  
 
Дел 3. Почитување на политичките права: правото на граѓаните 
да ја сменат владата 
 
 Уставот на граѓаните им дава право да ја менуваат нивната влада по 
мирен пат, а граѓаните го применуваат ова право во пракса преку 
периодични, главно слободни и фер избори одржани врз основа на 
универзалното право на глас. 
 
Неодамнешни избори: Во јуни државата одржа парламентарни избори, со 
висок јавен одѕив и само малубројни потврдени инциденти. 
Канцеларијата на ОБСЕ за демократски институции и човекови права 
објави дека изборите биле "транспарентни и добро спроведени низ 
целата земја", меѓутоа недоволната сепарација меѓу партиските и 
државните активности и притисокот врз вработените во јавниот сектор 
да ја поддржат владејачката коалиција беа проблем. За прв пат, 
граѓаните кои живеат во странство можеа  да гласаат како отсутни 
гласачи. 
 
Политичките партии: на 6 јуни, еден ден по националните избори, 
полицијата го уапси Љубе Бошкоски, лидерот на политичка партија 
Обединети за Македонија, под обвинение за нелегално финансирање на 
изборната кампања и злоупотреба на службената положба. Бошкоски 
беше обвинет на 29 ноември и осуден на седум години затвор. Бошкоски 
тврди дека неговото апсење беше политичка одмазда за неговите 
непријателски предизборните говори. Други извори тврдеа дека неговото 
осудување е исто така знак на одмазда поради неговата наводна 
соработка со Обвинителството во случајот на воени злосторства во 2001 
во која Бошкоски доби ослободителна пресуда, додека вториот обвинет, 
Јохан Тарчуловски, беше осуден и доби 12-годишна затворска казна 
 
Во август владата го демолираше комплексот на зградата Космос, 
сопственост на Фиат Цановски, лидер на опозициската Партија за 



европска иднина, тврдејќи дека станува збор за неколку сантиметри над 
дозволениот габарит. Цановски тврдеше дека уривањето беше 
политичката одмазда за приклучување на  неговата партија кон 
опозицијата и финансирање на опозициски-ориентираната А1 Телевизија 
откако и беа замрзнати сметките, со што се овозможи нејзиното 
останување во етерот за време на изборната кампања. Владата потоа 
поднесе четири судски случаи против Цановски и за случајот беше 
назначена судијка кој беше тетка на министерката за внатрешни работи. 
Цановски пријави дека има потешкотии да најде фирма која ќе ја 
процени отштета за целите на осигурувањето (не само за својот имот, 
туку и за опремата која припаѓаше на градежна компанија). Цановски 
поднесе жалба со ЕСЧП. На 30 ноември, владата ги повлече од 
парламентот Нацрт измените на Законот за градење, чија цел, според 
опозицијата, беше да се легализира уривање на Космос  и тоа 
ретроактивно. 
 
Учество на жените и малцинствата: Имаше 38 жени во 123-члениот 
парламент и три жени во 23-член на Советот на министри. Законот бара 
родова  разновидност во листата на кандидати на секоја политичка 
партија, барем еден од секои три кандидати мора да биде од 
спротивниот пол од мнозинството на листата. Шеесет проценти од 
судиите биле од женски пол. Нема ниту една жена меѓу  85 
градоначалници во земјата. 
 
Имало 24 етнички Албанци, четири етнички Срби, двајца етнички Власи, 
двајца етнички Турци, двајца етнички Роми и тројца етнички Бошњаци во 
парламентот. Имало и деветмина членови на немнозинските заедници 
меѓу 23те члена Советот на министри. 
 
 
Дел 4. Службена корупцијата и транспарентност на владата 
 
Законот предвидува кривични казни за корупција на службеници, но 
сепак, имаше извештаи дека некои официјални лица беа вовлечени во 
корупција без да бидат казнети. Според индикаторите  на владеење на 
Светска банка, корупцијата на власта беше проблем. 
 
Во текот на годината имаше веродостојни тврдења дека Владата била 
замешана во случаи од висок профил, вклучувајќи злоупотреба на 
службената должност или злоупотреба на службената положба за да ги 
принуди владините претставници и членови на партијата или да ги 
заплаши клучните лидери на опозицијата. Голем број на сегашни и 
поранешни владини службеници  се соочија со обвиненија за 
злоупотреба на позиција или злоупотреба на службената должност, 
додека други официјални претставници и лидерите на опозицијата 
пријавија закани дека ќе се соочат со вакви обвиненија. 
 



Полицијата и корупцијата во судството беа проблем. Во текот на 
годината, седум судии на Судскиот совет беа отстранети за нестручно и 
несовесно однесување и беше покрената дисциплинска постапка против 
најмалку осум други. Од осум случаи, три се отфрлени како неосновани. 
 
Во текот на годината продолжи судскиот процес против Васил 
Тупурковски, поранешен заменик-премиер и директор на Агенцијата за 
обнова и развој, кој беше осуден за корупција, како и за поранешниот 
премиер и поранешен министер за одбрана Владо Бучковски, кој беше 
осуден на злоупотреба на службената положба. 
 
Во средината на јуни 2010 година Антикорупциската комисија (AКК) 
поднесе прекршочни пријави против 220 јавни службеници кои не 
успеале да достават изјави за финансиски и конфликт на интереси. Од 
нив, 169 случаи беа решени до декември 2011 година. Судот осуди 128 
јавни службеници да добијат казни кои се движат меѓу 50 и 1000 евра 
(65-1300 долари), а 29 јавни функционери добиле укори. Десет 
официјални лица беа ослободени од обвиненијата, а во два случаи 
судовите ги отфрлија обвиненијата. 
 
По  измените и дополнувањата на антикорупцискиот закон од 2011, 
мандатот на претходната комисија истече во пролетта на 2010 година. Во 
април, парламентот избра седум нови членови на АКК. Опозицијата го 
обвини владејачкото мнозинство за политизирање на АКК со изборот на 
про-владини лица, од кои некои, наводно, ги немале потребните 
квалификации кои ги барал законот. Новата Антикорупциска комисија 
започна со работа на 11 април, а Воислав Зафировски, пензиониран 
службеник на Министерството за внатрешни работи беше избран за 
претседател со мнозинство гласови од членовите на Комисијата. 
 

 
АКК беше одговорна за истражување на поднесените жалби од 
граѓаните. Во текот на годината AКК доби 908 жалби – од кои 267 се 
однесуваа на тврдењата на граѓаните за корупција и / или конфликт на 
интереси во различни области и 641 се однесуваат на јунските 
предвремени парламентарни избори - издаде мислења за 641 поплаки 
поврзани со изборите,  разгледа вкупно 1357 претставки и поднесоци, од 
кои некои се однесуваа на претходната година. AКК отфрли 2914 жалби 
поради недостаток на надлежност и 198 жалби ги отфрли како како 
неосновани. АКК пренасочи еден приговор до државните органи за 
понатамошна истрага и препорача дисциплинска постапка во три случаи. 
 
 Во текот на 2010 година претседателот на АКК побара од јавниот 
обвинител да обвини пет сегашни и двајца поранешни градоначалници 
за кршење на законот за јавни набавки. Секој градоначалник бил вмешан 
во одделни настани во кои јавните пари, наводно, биле потрошени без 
соодветна тендери и отворени повици. На крајот на годината јавното 
обвинителство ги отфрли два од случаите како неосновани и уште еден 



како случај во кој истекол периодот на ограничувањето. Четири од 
случаите останаа на разгледување во обвинителството. 

 
 
На 31 октомври, претседателот на АКК Зафировски најави дека 
Комисијата ќе побара од обвинителството да поднесе кривични пријави 
против опозиционата партија Социјалдемократскиот сојуз на Македонија 
(СДСМ) и А1 телевизијата за финансии нерегуларности за време на 
изборната кампања. AКК откри дека А1 Телевизија ги прекршила 
дозволените прагови за донација со давање премногу дарежливи 
отстапки за рекламирање на некои партии. Во нивната реакција, СДСМ ја 
обвини AКК за  селективен пристап и делување како инструмент на 
власта. СДСМ истакна дека АКК во извештајот наведува дека 
Внатрешната македонска револуционерна организација (ВМРО) имала 
финансиски дефицит. 
 
АКК, исто така, покажа дека најголемите телевизии - А1, Канал 5, и 
Сител - беа најголемите донатори на политичките партии во изборната 
кампања поради доделувањето на абнормално дарежливи попусти за 
рекламирање. АКК, исто така, покажа дека за целите на изборната 
кампања не биле злоупотребени  буџетските средства.  
Законот предвидува јавен пристап до владините информации. 
Спроведување на законот изостана, посебно во однос на пристапот на 
граѓаните до судските пресуди и други судски одлуки. 
 
 
Дел 5. Ставот на владата  за меѓународните и невладините 
истраги за наводни кршења на човековите права 
 
Голем број на домашни и меѓународни групи за човекови права обично 
работеа без владино ограничување, истражувајќи и објавувајќи ги 
нивните наоди околу случаите за човекови права. Владините 
претставници беа кооперативни и одговораа на нивните ставови. 
 
Владини тела за човекови права: Народниот правобранител работеше за 
да ги заштити граѓаните од повреда на нивните права од страна на 
јавните институции, намалувањето на дискриминацијата против 
малцинските заедници и лицата со посебни потреби, промовирањето на 
правичната застапеност во јавниот живот и заштитата на правата на 
децата. Народниот правобранител има право да ги посетува сите 
притворени лица и за своите наоди да ги известува ОН. Повеќето од 
3940 поплаки до Народниот правобранител до почетокот на декември се 
однесувале на прекршување на судските постапки, полициска 
злоупотреба, полициските услуги за граѓаните, затворите, работниците, 
правата на потрошувачите или сопственичките права. Народниот 
правобранител пријави добра соработка и комуникација со владата, но 
истакна дека, иако одговорите на Владата на прашањата на Народниот 



правобранител најчесто биле навремени, тие не биле суштествени и 
често на моменти недостигала бараната информација. 
 
Седумчлената Комисија за заштита од дискриминација во земјата има 
мандат за да ги разгледа поплаките за дискриминација, да издаде 
препораки и да го промовира спроведувањето на законот. Комисијата 
нема надлежност да ги казни сторителите. Од јануари до ноември, 
Комисијата доби 58 жалби и реши 36. Дваесет и две се сé уште во тек. 
Комисијата немаше персонал со полно работно време и беше лоцирана 
во канцеларија која не била  достапна за лицата со физички хендикеп.  
За разлика од Народниот правобранител, Комисијата 
разгледува жалби и од јавниот и од приватниот сектор. Сепак, јавноста 
беше во голема мера несвесна за постоењето на Комисијата. Граѓаните 
кои не се задоволни од исходот на нивната жалба може да  бараат лек 
на суд. Писменото мислење на комисијата се прима како доказ. 
Почнувајќи од средината на декември ниту еден случај не беше решен во 
судот. 
 
Дел 6. Дискриминација, вознемирувања и трговија со луѓе 
 
Уставот и законите забрануваат дискриминација врз основа на пол, раса, 
хендикеп, религија, национална, социјална или политичка припадност, и 
пропишува  парични казни кои се движат од 400 до 1.000 евра (520 $ за 
1300 $) за поединци или правни лица прогласени за виновни за 
дискриминација. Владата главно ги спроведуваше овие забрани. Во 
јануари владата почна со спроведување на Законот за спречување и 
заштита од дискриминација за да ги заштити  физичките и  правните 
лица против повеќето форми на дискриминација, вклучително и од 
директна и индиректна дискриминација врз основа на пол, раса, боја на 
кожа, членство во маргинализирана група, етничка припадност, јазик, 
националност, социјално потекло, религија или верско убедување, друго 
верување, образование, политичка припадност, личен или општествен 
статус, ментална и телесна попреченост, возраст, семејна или брачна 
состојба, имотен статус, здравствена состојба, или која било друга 
дискриминација предвидена со закон или со ратификуван меѓународен 
договор. Иако сексуалната ориентација не е наведена во законот како 
основа за дискриминација, Комисијата за заштита од дискриминација 
постапуваше по еден случај на дискриминација врз основа на сексуална 
ориентација во рамките на категоријата "другите верувања". 
 
 
Жени 
 
Силување и семејно насилство: Силувањето, вклучувајќи го и 
силувањето од брачниот другар, е нелегално. Казните за силување се 
движат од затвор од една до 15 години. Поради лошата примена на 
законот, казните не служат како значајно одвраќање. Како и со 
домашното насилство, полицијата и судските власти неволно го гонат 



брачното силување, па многу жртви не истапуваат поради социјалната 
стигма. 
 
Домашното и друго насилство против жените беше постојан и заеднички 
проблем. Културните норми, вклучувајќи ја и загриженоста на жртвите 
за нанесување срам на семејството, го обесхрабруваат пријавувањето на 
насилството врз жените и поднесувањето на кривични пријави. 
Семејното насилство е нелегално, но властите ретко го спроведуваат 
законот во пракса. Застапниците објавија напредок во подобрувањето на 
правната структура поврзана со семејно насилство. 
  
Имаше седум владини прифатилишта со ограничени капацитети  и едно 
засолниште управувано од една невладина организација за жени кои се 
изложени на ризик, национална жешка линија управувана од НВО (на 
македонски и албански јазик), и два кризни центри за привремено (24 - 
до 48-часа) засолниште за жртви на семејно насилство. Локалните 
невладини организации вклучени во борба против семејното насилство 
се потпираа главно на меѓународни донатори. Владата спонзорираше 
јавна кампања против семејното насилство, во која познати жени од 
целото општество беа ангажирани за да се подигне јавната свест за 
проблемот. 
 
Заедничката програма на УНДП / Министерство за труд и социјална 
политика со која се обезбедува обука за подобрување на 
професионалните вештини и создава можности за самовработување за 
жртви на семејно насилство е завршена и оценета како успешна. Иако со 
програмата се предвидуваа шест-месечни исплати за компаниите кои ќе 
вработат жени кои биле жртви на семејно насилство, беше кажано дека 
ниту жртвите ниту компаниите биле свесни за тоа. 
 
Сексуално вознемирување: Законот забранува сексуално вознемирување 
на работното место и пропишува упатство за казнување од три месеци 
до три години во затвор како казна за прекршокот. Сексуалното 
злоставување на жените на работното место е проблем, особено во 
приватниот сектор. Властите можат да подигнат обвиненија за сексуално 
вознемирување според законот, но жртвите генерално не пријавуваат 
вакви случаи  поради страв од публицитет и можно губење на работното 
место. 
 
Репродуктивни права: Двојките имаат право да одлучуваат слободно и 
одговорно колку деца ќе имаат, кога ќе ги имаат и како ќе ги добијат без 
дискриминација, присилба и насилство. Контрацептивите беа широко 
достапни и прифатливи, но не се опфатени во рамките на Националниот 
систем на здравствена заштита. Акушерската и постпарталната грижа е 
на располагање во болниците низ целата земја и беше достапна за 
бремени и нови мајки или преку медицинското осигурување обезбедено 
за вработените лица преку нивните работодавачи или преку 
националните системи за социјална помош за невработените лица. 



Жените и мажите подеднакво се дијагностицираат и третираат за 
сексуално преносливи инфекции. Според проценките на ОН за 2008, 
стапката на смртност на родилките во земјата беше девет смртни случаи 
на 100.000 живородени деца. 
  
Дискриминација: Жените го уживаат истиот правен статус како и мажите 
според семејното право, законот за наследување, како и во судскиот 
систем. Надлежните објавија дека бројот на жени кои поседуваат имот и 
бизниси беше минимален,  и забележаа полова дискриминација во некои 
специфични индустриски гранки. Жените од ромската заедница немаат 
еднакви можности за вработување и образование поради 
традиционалните или религиозните ограничувања на нивното 
образование и улогата во општеството. Во некои албански заедници, 
практиката на мажите да управуваат со гласањето (или гласањето во 
име на женските членови на семејството) го оневозможи правото на глас 
на жените. 
 
Иако жените остануваат недоволно застапени во повисоките нивоа на 
власта и во приватниот сектор, имаше неколку истакнати жени во 
јавниот сектор, вклучувајќи ги и министерките за внатрешни работи и за 
култура и заменик-премиерката за интеграција во ЕУ. Шеесет проценти 
од судиите во земјата беа жени. 
  
Одделението за родова еднаквост при Министерството за труд и 
социјална политика е одговорно за обезбедување на правата на жените. 
Имаше, исто така, комисии на ниво на општински совети за родовата 
еднаквост. 
  
Деца 
 
Пријавување на раѓањето: Законот го утврдува државјанството 
првенствено со државјанството на родителите, но дозволува и 
стекнување на државјанство со раѓање на територијата на земјата за 
дете кое е најдено на територијата на Македонија од непознати 
родители, освен ако властите не откријат дека родителите биле странци 
пред детето да достигне возраст од 18 години. Раѓањата на сите деца 
родени во болниците и медицинските установи се регистрирани 
автоматски, а Законот бара сите деца, вклучувајќи ги и оние родени 
дома или на друго место, да бидат регистрирани во матичната служба во 
рок од 15 дена по раѓањето. Некои ромски семејства го одложувале 
пријавувањето на новороденчињата, што на овие лица им предизвикува 
тешкотии да добијат образовни, здравствени и други бенефиции подоцна 
во животот, затоа што немаат соодветни документи за лична 
идентификација. 
 
Образование: училиштата во земјата страдаа од хронично недоволно 
финансирање и недоволен простор за училници. Многу училишта нудат 
настава во смени, обично поделени по етнички или јазични линии. 



Додека момчињата и девојките главно имаат еднаков пристап до 
образование, има изолирани случаи на дискриминација на девојки во 
некои образовни институции. 
  
Злоупотреба на деца: Злоупотребата на децата беше проблем во некои 
области. Заштитниците на децата тврдеа дека децата не сакаат да  
пријават злоупотреба поради страв дека ќе бидат институционализирани. 
Центарот за социјална работа на Министерството за труд и социјална 
политика и Секторот за малолетничка деликвенција на Министерството 
за внатрешни работи се одговорни за прашањата за злоупотреба на 
децата. Надлежните и Канцеларијата на Народниот правобранител, 
објавија недостаток на одговорност во врска со случаите на 
занемарување на децата и злоупотреба во сиропиталиштата, 
засолништата, и центрите за притвор. Невладините организации, исто 
така, беа активни во оваа област. Има извештаи дека Ромите ги 
организираат децата во групи за да питачат за пари, да чистат 
ветробрани на возилата или да продадаваат  дребулии на јавни места.  
  
Според Министерството за труд и социјална политика, околу 630 деца од 
ранливите категории добиле основно образование во одделенијата во 
прифатните центри. Во септември, владата отвори транзит засолниште 
за децата на улица. Во првите неколку недели, 50 деца биле донесени во 
засолништето, а поголемиот дел од децата биле вратени во нивните 
родители. Владата започна постапка за трајно одземање за осум деца. 
Физичката големина на засолништето оневозможуваше обезбедување на  
соодветни социјални услуги за децата. 
 
Владата има телефонска линија за семејно насилство, вклучувајќи 
злоупотреба на деца. НВО управува со телефонска линија за помош, и-
мејл адреса за тепаните или злоупотребувани деца, и спроведе рекламни 
кампањи за децата за да се промовира линијата за помош. 
 
 
Брак со деца: Минималната законската возраст за стапување во брак е 
18 години. Судот може да издаде дозвола за стапување во брак на лица 
на возраст меѓу 16 и 18 години ако смета дека се  ментално и физички 
способни за брак. Бракот меѓу деца се случуваше во ромската заедница, 
а во многу помала мера, во заедницата на етничките Албанци. Беше 
тешко да се процени бројот на бракови меѓу деца, бидејќи тие ретко 
биле регистрирани. 
 
Сексуална експлоатација на деца: Казните за комерцијална сексуална 
експлоатација на деца се движат помеѓу 10 и 15 години затвор. 
Минималната возраст за доброволен секс е 16 години. Законот забранува 
детска порнографија, а казните за тоа се меѓу пет и 15 години во затвор. 
Детската проституција се сметаше за проблем, но нејзиниот размер не 
беше познат. 
 



Раселени деца: Според податоците на УНИЦЕФ за 2008, бројот на децата 
на улиците во земјата се движел меѓу 500 и 1.000, повеќето од нив Роми. 
Со меѓународна поддршка, Министерството за труд и социјална политика 
води четири дневни центри за децата на улица. 
  
Меѓународната детска киднапирања: Земјата е дел од  Хашката 
конвенција за граѓанските аспекти на меѓународното киднапирање на 
деца од1980 година. 
 
Антисемитизам 
 
Еврејската заедница проценува дека во земјата живееле 250 до 300 
Евреи. Немаше извештаи за анти-семитски активности. 
 
 
Трговија со луѓе 
  
 Види го Извештајот за трговија со луѓе на Стејт Департментот of State’s 
www.state.gov/j/tip. 
 
 Лица со инвалидитет 
 
Лицата со инвалидитет се соочувале со дискриминација при 
вработувањето, образованието и пристапот до здравствена заштита и во 
другите државни услуги. Законот бара лицата со физички или ментални 
пречки во развојот да добијат одобрение од медицинска комисија на 
Владата за да работат на супервизорски позиции и во приватниот и 
јавниот сектор. Законот предвидува стимулации за одредени "заштитни 
друштва" за да обезбедат вработување за лицата со посебни потреби, но 
невладините организации известуваа за ограничувањата според кои 
компаниите се квалификуваат да вработат лица со хендикеп. Новиот 
закон за анти-дискриминација, имплементиран во јануари, им 
овозможува на оние кои пријавуваат дискриминација да ги достават 
своите жалби до Комисијата за заштита од дискриминација. 
 
 Законот бара само новите градби да бидат достапни за лицата со 
посебни потреби. Многу јавни згради останаа недостапни. 
Неконзистентната инспекција резултираше со изградба на нови објекти 
кои не беа достапни. Невладините организации  пријавија дека 
ситуацијата се подобрува со текот на времето. 
 
Надлежните велат дека работодавачите се неволни кога станува збор за 
вработување на лица со инвалидитет и дека тешкотијата со пристапот до 
образовните и други можности спречи целосна интеграција на лицата со 
хендикеп во општеството. 
 
Министерството за труд и социјална политика е одговорно за 
интегрирање на лицата со пречки во развојот во економскиот живот и за 



исплатата на бенефициите. Во практика, инвалидското осигурување не 
ги покрива трошоците на живеење. Надлежните посочија дека 
вработувањето и програми за обука за развој на животните вештини на 
лицата со ментален и физички хендикеп беа многу ограничени и не 
придонесуваат во голема мера за нивната економска интеграција. 
 
 
 
Национални / расни / етнички малцинства 
 
Според пописот од 2002 година, етничкиот состав на населението е 64,2 
отсто Македонци, 25,2 проценти Албанци, 3,9 отсто Турци, 2,7 отсто 
Роми, 1,8 проценти Срби, 0,8 отсто Бошњаци, и 0,5 отсто Власи. 
  
Односите меѓу македонската и албанската етничка заедница честопати 
беа затегнати. Етничките Албанци продолжуваат да се жалат на 
нееднаква застапеност во владините министерства. Етничките 
Македонци тврдат дека работодавачите ги таргетираат за да го намалат 
нивниот број  за обратна дискриминација, без оглед на работните 
резултати. Некои етнички Албанци тврдеа дека има дискриминација 
околу државјанствата од страна на Министерството за внатрешни 
работи, кое има овластување да даде, одзема, прекине или потврди 
државјанство на една личност, со што фактички ги обесправува. 
 
 Законот обезбедува заштита на малцинските права и интеграција на 
сите сектори на општеството. Владата има секретаријат за да ги повика 
на одговорност оние државни институции кои не се во согласност со 
стратегијата за еднаква застапеност на малцинствата, но на 
организацијата и‘ недостигаше спроведување и механизми за 
санкционирање. Според секретаријатот, во јавната администрација 
имало огласи за 2,500 нови работни места и 560 нови работни места им 
биле понудени на етничките малцинства во текот на годината. 
Податоците од јули покажаа дека етничките малцинства изнесуваат 
околу 24 отсто од вработените во државните институции. 
Малцинствата останаа недоволно застапени во војската, и покрај 
подобрените и континуирани напори да се ангажираат квалификувани 
кандидати од малцинствата. Етничките Албанци се претставени со18 
проценти во армијата, и малцинствата како целина изнесуваа 25 
проценти. 
 
Законот предвидува  основно и средно образование на македонски, 
албански, ромски, турски и српски јазик. Бројот на студентите од 
малцинствата кои се стекнуваат со средно образование на нивниот 
мајчин јазик продолжува да се зголемува, особено откако средното 
образование стана задолжително. 
 
Етничките Турци се жалеа на дискриминација. Нивната главна грижа е 
бавниот напредок во постигнувањето на рамноправна застапеност во 



владините институции, отсуството на етничките Турци во мнозинство 
општини, и незастапеноста на турскиот јазик во образованието и 
медиумите. 
 
Ромите се жалат на широко распространета дискриминација во 
општеството. НВО и меѓународни експерти објавија дека работодавачите 
често ги лишуваат  Ромите од можноста за работа, а некои Роми се 
жалат на недостаток на пристап до фондовите за социјална заштита. 
Ромските невладини организации, исто така, објавија дека поединци не 
им дозволувале на Ромите влез во нивните претпријатија. Многу Роми 
немаат лични карти кои се неопходни за да се добијат владините услуги, 
како што се образованието, заштита и здравствената заштита. 
  
Владата ја финансираше имплементацијата на националната стратегија 
за Декадата на Ромите, вклучувајќи помош во образованието, 
домувањето, вработувањето и развојот на инфраструктурата. Владата 
исто така продолжи да финансира Ромски информативни центри, коишто 
ги упатуваа Ромите во образованието, здравството и ресурсите на 
социјалната заштита. Зголемените владини фондови и оние на 
невладините организации, наменети да се елиминираат бариерите за 
образование на ромските ученици резултираа со континуирано 
зголемување на присутноста во училиштата. Во учебната година 2010-11, 
имаше 2 отсто помалку ученици Роми запишани во основно образование, 
а 13 отсто помалку запишани во средното образование отколку во текот 
на претходната учебна година. 
 
Општествена злоупотреба, дискриминација и акти на насилство 
врз основа на сексуална ориентација и родов идентитет 
 
Активистите кои ги застапуват правата на лезбејките, геј, бисексуалците, 
и трансексуалците (ЛГБТ) пријавија инциденти на општествени 
предрасуди, вклучувајќи ги и малтретирањето и употребата на 
навредлив јазик, вклучително и во медиумите. 
 
Сексуалната ориентација не е заштитена категорија со Законот за 
антидискриминација усвоен во 2010 година, иако Комисијата за заштита 
од дискриминација формирана со законот ги разгледуваше поплаките од 
ЛГБТ заедницата. Министерството за образование, во одговор на 
одлуката на Комисијата за заштита од дискриминација, се согласи да ги 
ревидира учебниците и да ги повлече деловите кои имаат негативни 
стереотипи и предрасуди за ЛГБТ. 
 
Други општествени насилства или дискриминација 
 
Имаше изолирани случаи на дискриминација на лицата со ХИВ или СИДА 
во вработувањето и пристапот до здравствена заштита. 
 
Дел 7. Работнички права 



 
а. Слобода на здружување и право за колективно преговарање 
 
Законот предвидува право на формирање и приклучување во независни 
синдикати без претходно овластување или прекумерни барања. Законот 
предвидува право на штрајк, и работниците, вклучувајќи ги и државните 
службеници, ова право го применуваа во практиката. На припадниците 
на војската и полицијата им се дава ограничено право на штрајк со 
посебен закон. Законот предвидува синдикатите да работат без никакво 
вмешување и го штити правото на колективно преговарање, но бара во 
синдикатите да членуваат  20 проценти од вработените во јавниот или 
во приватниот сектор, како и 10 отсто од работодавачите  
за да може да се преговара за колективните договори. За време на 
штрајк, Законот им дозволува на работодавачите  да "исклучат" или 
привремено да ослободат до 2 проценти од работниците за кои веруваат 
дека се потенцијално насилни или ангажирани во "недемократски 
активност" и кои ги попречуваат преговорите меѓу работниците и на 
работодавецот. Законот бара од работодачите да им ги плаќаат 
бенефициите на работниците за време на периодот на исклучување и 
повторно да ги вработат по штрајкот. Синдикатите сметаат дека оваа 
одредба им овозможува на работодавачите да ги исклучат синдикалните 
лидери од преговорите за време на штрајк. Ако властите го прогласат 
штрајкот за нелегален, работодавачот може да ги отпушти или да ги 
тужи за штета. Законот забранува дискриминација против синдикатите и 
се грижи работниците кои биле отпуштени за активности во синдикатот, 
да бидат вратени. Владата не секогаш ги спроведуваше законите против 
мешање во синдикатите. 

 
Слободата на здружување и правото за колективно преговарање беа 
почитувани во практиката. Работничките организации беа независни од 
владата и политичките партии. Синдикатите можат слободно да се 
регистрираат во Централниот регистар на Македонија. Повеќе од 50 
проценти од легалната работна сила припаѓаше на синдикатите, и 
синдикатите се особено добро застапени во јавниот сектор. Имаше две 
големи синдикални федерации, Сојуз на синдикати на Македонија (ССМ) 
и Конфедерацијата на слободни синдикати (КСС). Неколку синдикати не 
беа поврзани со ниедна од двете конфедерации, вклучително и 
синдикатот на новинарите, полицајците, земјоделците, работниците во 
финансискиот сектор, и здравствените работници. 
 
Повеќето синдикати имаат колективни договори, а таквите договори ги 
опфаќаат сите законски вработени работници во јавниот или приватниот 
сектор. Меѓутоа, истражувањата покажаа дека значителен број на 
вработените во "сивата" економија не беа дел од легалната работна 
сила. Проценките за големината на сивата економија се помеѓу 15 отсто 
и 40 отсто од бруто домашниот производ. 
 
 
 



б. Забрана на присилна или принудна работа 
 
Законот забранува присилна или принудна работа, вклучително и од 
страна на децата, но сепак, принудна работа постоеше. Ромските деца 
беа особено ранлива категорија во трговијата со луѓе, посебно 
принудувани да питачат на јавни места, обично од страна на членови на 
семејството. 
 
Исто така, види го Извештајот за трговија на луѓе на Стејт Департментот. 
на www.state.gov / j / tip. 
 
 
в. Забрана на детскиот труд и минимална возраст за вработување 
 
Законот ги штити децата од експлоатација на работно место, вклучувајќи 
и принудна или задолжителна работа, а владата ефикасно го 
спроведуваше законот  во пракса. Законот предвидува затворска казна 
од најмалку осум години за секој кој купува, продава, држи или зема деца 
или малолетни лица заради експлоатација. 
 
Минималната возраст за вработување е 15. Децата кои се на возраст од 
14 години можат да работат како чираци или како дел од официјалната 
програма за образование. Законот забранува вработување на малолетни 
лица на возраст под 18 на работа која е штетна за нивното физичко или 
психичко здравје и моралот. Законот исто така забранува малолетници 
да работат ноќе или повеќе од осум часа на ден или 40 часа неделно. 
Нема официјални извештаи за нелегален детски труд во текот на 
годината, но сепак, имаше докази дека се користат поединци како 
работна сила во сивата економија, ова пред сé се однесува на децата 
кои питаат или продаваат цигари и други дребулии на пазарите, по 
улиците, баровите, или рестораните во текот на ноќта. Децата кои се 
вклучени во овие активности се претежно Роми и најчесто работат за 
нивните родители или членовите на семејството. Властите  не ги 
казнувале ваквите престапи, па децата останале подложни на 
експлоатација. 
 
Министерството за труд и социјална политика е одговорно за 
спроведување на законите кои го регулираат вработувањето на деца. 
Владините напори за елиминирање на питачењето од  страна на децата 
во најголем дел беа неефикасни. Иако потребните закони беа на сила, 
претставниците ретко ги спроведуваа. 

 
 
 
г. Прифатливи услови за работа 
 
Во текот на годината за прв пат беше утврдена националната 
минимална плата и беше одредена на 8.500 денари (177 $) месечно. 
Според официјалната статистика, просечната месечна нето плата во 
септември била 20.659 денари (430 $). Во 2010 година властите 



процениле дека месечната цена на основните производи, вклучувајќи 
храна, гас и превоз за едно четиричлено семејство, изнесувала 200 € ($ 
260). Државниот завод за статистика проценил дека околу 30,9 проценти 
од населението во 2010 година живеело во сиромаштија. 
 
Законот предвидува 40-часовна работна недела со минимум 24-часовен 
одмор,  платен одмор и боледување. Вработените не може законски да 
работат повеќе од осум часа  прекувремена работа неделно или 190 
часа годишно. Според колективниот договор меѓу владата и синдикатот, 
вработените во јавниот и приватниот сектор имаат право на плата за 
прекувремена работа од 135 отсто од редовната стапка. Со закон 
колективните договори се однесуваат на сите работници без разлика 
дали членуваат на синдикатот или не. Исто така, законот им дава право 
на вработените кои работат повеќе од 150 часа прекувремена работа на 
годишно ниво  да добијат бонус од висина на една месечна плата. Сепак, 
многу работодавачи ангажираат работници без да се придржуваат до 
законот. Особено малите малопродажни бизниси често барале од 
вработените да работат и надвор од законските ограничувања. 
 
Во текот на годината, Трудовиот инспекторат на Министерството за труд 
и социјална политика поднесе жалби против неколку приватни бизниси 
за принудување на вработените да работат долги часови без одмор како 
што налага законот и за непријавување на сите вработени. Во случај на 
такви прекршоци, трудовите инспектори имаат законско овластување да 
јго затворат објектот се додека работодавачот не ги исправи 
прекршоците. Во случаи на повторување на прекршоците, сопствениците 
можат да бидат казнети. Во текот на 2010 година, властите привремено 
затвориле повеќе од 1.000 компании поради трудови прекршоци како 
што се вработувањето на непријавени работници. Евиденција за бројот 
на казнети работодавачи не беше на располагање. 
 
Министерството за труд и социјална политика не ги спроведуваше 
стриктно законите и регулативите за безбедност. Беа вработени 110 
трудови инспектори. Додека работниците имаат право да се истават од 
ситуации кои го загрозуваат нивното здравје или безбедност без 
опасност од губење на нивното  вработување, работодавачите не 
секогаш го почитуваа ова право во практика. Во текот на последните две 
години, во просек 44 работници годишно ги загубија своите животи на 
работното место како резултат на лабави или непостоечки мерки за 
заштита или долги часови на градилиштата.  


